serve vun engem spéidere Contréle. Dat géif
der Verwaltung d’'Aarbecht bei de klengen
Dossieren, wat éischter jo awer Routinedos-
siere sinn, erliichteren, esou datt se sech méi
intensiv mat deene méi groussen a meéi wich-
tegen Dossieren dann och kéint ofginn.

Wat d’Kollaboratioun mat den Instances ju-
diciaires ubelaangt, esou sinn hei némmen
d’Steierverwaltung an den Enregistrement
betraff. Op Ufro vun de Justizautoritéite
musse se Informatioune liwweren, déi am
Kader vun engem Strofverfahren en matiere
correctionnelle et criminelle kéinte ge-
braucht ginn.

Wat d’Kollaboratioun téschent der Steierver-
waltung, dem Enregistrement an dem
Centre commun de la Sécurité sociale ube-
laangt, esou soll den Austausch vun Infor-
matioune sech op d’Arriéréé beschranken
am Fall, wou de Contribuabel bei enger vun
deene Verwaltungen a Verzuch ass, wat
d’Bezuelen ubelaangt. Dat, fir feststellen ze
kénnen, ob eng Assignation en faillite op-
portun ass oder net.

Och sollen d’Steierverwaltunge bei dem
Centre commun den Numm an d’Adress
vun engem sengem Patron missen nofroe
ké&nnen, am Fall wou se bei engem Employé
Steieren, Taxen, Loyer an esou weider iwwer
eng Saisie mussen andreiwe goen.

De Statsrot hat besonnesch Problemer mat
der Interconnexioun vun den Donnéeén.
Eréischt wéi hien d’Garantie krut, datt den
Text vum Projet a Kollaboratioun mat de
Responsabele vun der Dateschutzkommis-
sioun opgesat gouf an d’Garantie vun en-
gem limitéierten, sécuriséierten a kontrol-
lierten Acces gi war, konnt hie seng Oppo-
sitioun dann och ophiewen.

D’Cofibu huet de schréftleche Rapport mat
Unanimitéit ugeholl a schléit da selbst-
verstandlech och der Chamber vir, fir de
Projet esou ze sttmmen, wéi en hei virlait.

Ech bréngen dann och nach den Accord zu
désem Projet vun der CSV-Fraktioun a soe
Merci fir d’Nolauschteren.

Une voix.- Trés bien!

M. le Président .- Merci, Har Clement.
Weéllt nach soss een d’'Wuert? Den Har Et-
gen huet d'Wuert.

Discussion générale

M. Fernand Etgen (DP).- Har Presi-
dent, Dir Dammen an Dir Haren, virewech
wéll ech dem Rapporteur, dem Har Lucien
Clement, stellvertriedend fir den eigent-
leche Rapporteur, den Har Norbert Haupert,
Merci soe fir s&i méndleche wéi och fir séi
kompetente schréftleche Rapport zu désem
dach wichtege Gesetz. Als een, deen 30
Joer op enger vun deene concernéierte Ver-
waltunge geschafft huet, hatt ech et net
kénne besser maachen.

(Interruption)

Wat ech domadder wéll soen, ass, datt
d’Politik sech aus der Manéier, wéi d’Fiskal-
verwaltungen d‘Steierkontroll maachen a
géint de Steierbedruch virginn, soll eraus-
halen. Et ass awer un der Politik, de Kader
ze schafen, datt d’Fiskalverwaltungen en-
gem elementare Steierprinzip kénne ge-
recht ginn, ndmlech dem Prinzip vun der
Glaichheet vun de Bierger an de Betriber
virun de Steieren.

Har President, zénter Jore stelle mer eng
schwindend Steiermoral fest. Besonnesch
bei der TVA huet sech ee System vun organi-
séierter Steierhannerzéiung breetgemaach.
Duerfir schwétze mer schonn zénter Jor-
zéngte vun engem besseren Zesumme-
schaffen an enger intensiver Kollaboratioun
téschent deenen eenzelne Verwaltungen.
Am Rapport Krecké vun 1997 gouf souguer
vun enger méiglecher Fusioun geschwat. An
désem Rapport gouf och festgehalen, datt
d’Fiskalverwaltunge personell énnerbesat
wieren. Geschitt ass awer guer néaischt.

D'Zuel vun de Steierflichtegen ass konstant
gestiegen. D’Zuel vun de Fraudeuren och,
awer an engem méi séiere Rhythmus.
D’Zuel vun de Steierbeamten dergéint huet
stagnéiert. Eng émmer méi komplex Matiere
huet och mat sech bruecht, datt d’Frau-
deure sech op spezifesch Aktiounsfelder
spezialiséiert hunn. De President vun der
Gewerkschaft vun de Kaderbeamte vun der
Steierverwaltung huet och duerfir kierzlech
bei hirem Anniversaire gesot, Létzebuerg
wier ee Steierparadies, net wéinst dem
Bankgeheimnis, ma well mer hei zu Létze-
buerg eng onzefridde stellend a luckenhaft
Législatioun hunn an net genuch Fiskal-
beamten, fir d’Anhale vun de bestehende
Gesetzer ze iwwerpréiwen.

Har President, Dir gesitt, dést Gesetz setzt
fir Létzebuerg Meilesteng an der Koopera-
tioun vu verschiddene Verwaltunge mat en-
gem kloeren a prezise gesetzlechen Dispo-
sitiv. Et gouf bis elo keng gesetzlech Basis,
fir Informatiounen téschent de Verwaltungen

auszetauschen. Et goufe keng gemeinsam
Steierkontrolle vun deenen eenzelne Fiskal-
verwaltungen, déi op enger legaler Basis
berout hunn. Et gouf keng systematesch In-
formatioun vu festgestallte Fraudé vun en-
ger Verwaltung un déi aner.

Den Austausch vun elektronesche Fichiere
mat deene verschiddensten Donnéeé soll et
erlaben, gefélscht, verfalscht oder ganz ein-
fach falsch Piecen ze detektéieren. Esou ee
systematescht Virgoen hannerléisst beim
Steierflichtegen ee kompetenten a seriden
Androck a versprécht eng grouss Effikassi-
téit. Déi nei gesetzlech Méiglechkeete ver-
laangen awer och vum Fiskalbeamte vill
Fangerspétzegefill. Mat Recht sinn duerfir
Barrieren agebaut ginn, fir Abusen ze ver-
meiden.

Har President, et géllt déi ze bekampfen,
déi sech op d’Kaschte vun der Kollektivitéit
mat Sue vun der Kollektivitéit wélle berai-
cheren. Mir hunn et hei mat enger méi so-
phistiquéierter Kriminalitéit ze dinn. Duerfir
sinn ech als een, dee wahrend Joren um
Terrain matgewierkt huet, frou, den Accord
vun der Demokratescher Partei zu désem
Gesetz ze ginn.

Ech soen lech Merci.
Une voix.- Trés bien!

M. le Président.- Merci, Har Etgen.
Den honorabelen Har Ben Fayot huet
d'Wuert.

M. Ben Fayot (LSAP).- Har President,
ech wollt effektiv, wéi den Har Etgen et och
scho gemaach huet, drun erénneren, dass
de 16. Abréll 1997 den Har Deputéierte
Jeannot Krecké am Optrag vum Statsminis-
ter a Finanzminister deemools e Rapport iw-
wert d'Fraude fiscale zu Létzebuerg ge-
maach huet. Dee Rapport ass eigentlech a
I'origine vun désem Projet. Et ass also elo
bal zwielef Joer hier, wou mer zu désem
Projet kommen.

Den Hér Krecké hat deemools och, wéi den
Har Etgen et richtegerweis gesot huet, un
d’Fusioun vun deenen zwou Steierverwal-
tunge geduecht, ma well hie sech awer och
geduecht huet, dass een zu Létzebuerg
éischter méi Verwaltunge géif schafen, wéi
manner, huet hien dann no anere Mesuré
gekuckt an huet dann zum Beispill déi Me-
sure vun der Interaktioun vun de Verwaltun-
gen, den Echange vun Informatioun, virge-
schloen. Et ass just ze bedaueren, dass dat
esou laang gedauert huet.

Endlech kénne mer dat, wat mer am Regie-
rungsprogramm vun 2004 festgehalen
hunn, trotzdeem nach an déser Legislatur
stémmen. Ech si frou doriwwer. D’LSAP
wéert dést selbstverstdndlech matstém-
men. Ech soen och dem Rapporteur Nor-
bert Haupert Merci fir seng Aarbecht.

M. le Président.- Merci, Har Fayot.
Domadder ass d’Diskussioun ofgeschloss
an den Har Minister Luc Frieden kritt
d'Wuert.

M. Luc Frieden, Ministre du Trésor et
du Budget.- Har President, dést ass eng
wichteg Verwaltungsreform, well se d’Ver-
waltung méi modern a méi effikass mécht.
Dir wésst awer, datt dat net émmer einfach
ass. Wa jiddwereen eestémmeg der Mee-
nung war, mir kéinten eng schnell Verwal-
tungsreform duerchzéien, da géifen déi
Saache méi schnell goen. Ma d’Retissen-
zen, fir dat ze maachen, si grouss.

Ech wéll lech iwwregens soen, net némmen
op der Sait vun de Verwaltungen, ma ganz
oft vun deenen och, déi Client vun de Ver-
waltunge sinn. Duerfir ass dat heiten awer e
Schrétt an eng richteg Richtung, méa ech
weéll lech just d’'Schwieregkeeten um Wee
dohinner net verstoppen.

Ech soen dat namlecht och un d’Adress
vum Vertrieder vun der DP. All Kéiers dann,
wa méi Kontrolle kommen, da gétt dat inter-
pretéiert als eng Attack op d’'Betriber. Ech
mengen, datt een och net ka mat der DP
d’accord sinn, wann hei gesot gétt, et war
automatesch eng schlecht Steiermoral bei
de Betriber. Et gétt vereenzelt Betriber, déi
net hiren Obligatiounen nokommen. Duerfir
muss ee mat geziilte Kontrolle kucken, datt
een d’Fraudeuren erwéscht. An enger effi-
kasser Verwaltung misst dat méiglech sinn.

Ech wéll och drun erénneren, datt déi zwou
Regierungen, dés an déi virdrun, deenen
drai Finanzverwaltunge vill zouséatzlecht
Personal ginn hunn. Ech ka mech als Bud-
getsminister an deenen zéng Joer - wéi ge-
sot, an deenen zwou Koalitiounen - drun
erénneren, datt mer Personal opgestockt
hunn.

Ech mengen awer och, datt déi nei Techno-
logien - an déi Verwaltunge sinn an deene
leschte Joren héich informatiséiert ginn - et
och misste méiglech maachen, vléicht och
d'Verwaltungsprozesser méi effikass ze

maachen an och sécherzestellen, datt een
net brauch am Detail all kleng Deklaratioun
nozekucken, ma datt ee sech ka konzen-
tréieren op déi grouss Steierzueler a virun
allem déi, déi am TVA-Beraich zum Beispill
Fraude Carrousel an esou Saache maa-
chen, déi de Létzebuerger Stat wéi och
d‘State ronderém vill Sue kaschten.

Ech mengen, datt dat hei eng gutt Reform
ass, datt et gutt war, wa mer géifen um Re-
formwee vun de Verwaltunge virugoen an
datt d'Verwaltungen och selwer géife ku-
cken, fir kénnen nach méi effikass hir Aar-
becht ze maachen, fir méi schnell kénnen
d’Suen anzedreiwen, an d'Steierzueler alle-
guerten och kéinten a géife vill méi schnell
hir Steiere bezuelen.

Ech hu gemierkt, wéi ech deemools e Projet
de loi hei déposéiert hunn iwwert d’Lutte
géint Failliten, datt deen an der Chamber
och hénke bliwwen ass, well do gesot ginn
ass: Oh jo, dat do mécht et awer vill méi
schwiereg fir d’Betribskultur, fir den Esprit
d’entreprendre. Hei si mer € béssen an der
namlechter Philosophie.

Duerfir war et gutt, wa mer all zesummen,
vlgicht och an deem Dossier an an dar
Kommissioun iwwert d’Kris, géife kucken:
Wei kénne mer sécherstellen, datt d'Steier-
verwaltungen nach méi effikass ginn, datt
mer méi schnell kénnen d’'Suen andreiwen
an datt jiddwereen och méi schnell op eng
effikass Aart a Weis seng Steieren, déi hie
muss bezuelen, och géif bezuelen?

Mir hu géschter d'Steier erofgesat. Dat war
eng gutt Moossnam. Also muss een och déi
Steieren, déi elo nach méi niddreg sinn, och
weélle bezuelen. Well mat deene Sue kénne
mer déi Schoulen, déi Stroossen an déi
Schinne bauen, déi mer brauchen.

Ech stellen hei mat grousser Satisfaktioun
fest, datt jiddweree fir effikass Steierverwal-
tungen ass, datt jiddweree fir eng gutt Koo-
peratioun téscht de Steierverwaltungen ass,
datt jiddwereen der Meenung ass, datt
d’Steiermoral eppes Wichteges ass an datt
jiddweree muss seng Steiere schnell bezue-
len.

Merci.

M. le Président.- Merci, Har Minister.
Den Har Goerens huet d'Wuert nach gefrot.

M. Charles Goerens (DP).- Har Pre-
sident, ech froen d‘Parole aprés ministre,
well ech si mat Villem d’accord, wat den Har
Frieden elo grad gesot huet, ma mat dar
pauschaler Interpretatioun iwwert dat, wat
den Har Etgen gesot huet, sinn ech net
d’accord.

Well den Har Etgen wollt am Fong soen: Et
sinn eng Partie Leit, déi vldicht Schwiereg-
keeten hunn, fir hir Steieren zur Zait ze be-
zuelen oder déi einfach net wélle bezuelen.
Dar gétt et. Dat wésse mer alleguerten.
Soss braichte mer jo keng Kontroll an de
Steierverwaltungen, déi géifen deenen dote
Méssstann nogoen.

Der DP hir Positioun iwwert d'Steiermoral
ass folgend: Wa jiddweree seng Steiere be-
zuelt, da bezuele mer der alleguer manner.
An dat ass dorop, wou mer wéllen higoen.
Dat ass méi méttelstandsférdernd, wéi wa
mer hei pauschal Condamnatioune maache
vun engem. An dat huet den Har Etgen net
gesot. Ech wollt dat hei redresséiert hunn.

Une voix.- Trés bien!

M. le Président.- Dir Dammen an Dir
Haren,...

M. Luc Frieden, Ministre du Trésor et
du Budget.- Da sinn ech mam Hé&r Goerens
d’accord.

M. le Président.- ... mir kommen elo
zum Vote vum Projet de loi.

Vote sur I’ensemble du projet de loi et
dispense du second vote constitutionnel

De Projet de loi 5757 ass eestémmeg mat
60 Jo-Stémmen ugeholl.

Ont voté oui: Mmes Sylvie Andrich-Duval,
Nancy Arendt (par M. Marcel Oberweis), M.
Lucien Clement, Mmes Christine Doerner,
Marie-Josée Frank, Marie-Thérese Ganten-
bein-Koullen, MM. Marcel Glesener, Norbert
Haupert (par M. Marco Schank), Mme Fran-
coise Hetto-Gaasch (par M. Marc Spautz),
MM. Ali Kaes, Paul-Henri Meyers, Laurent
Mosar, Marcel Oberweis, Gilles Roth, Pa-
trick Santer, Marcel Sauber (par Mme Sylvie
Andrich-Duval), Jean-Paul Schaaf, Marco
Schank, Marc Spautz, Mme Martine Stein-
Mergen (par M. Lucien Thiel), MM. Fred
Sunnen, Lucien Thiel, Lucien Weiler et Mi-
chel Wolter (par M. Paul-Henri Meyers);

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err (par M. Roger Negri), MM.

Ben Fayot, Jean-Pierre Klein, Mme Lydia
Mutsch (par M. Roland Schreiner), MM. Ro-
ger Negri, Jos Scheuer, Romain Schneider,
Roland Schreiner et Mme Vera Spautz (par
M. Romain Schneider);

MM. Eugene Berger, Xavier Bettel, Mme
Anne Brasseur, M. Fernand Etgen, Mme Co-
lette Flesch (par M. Carlo Wagner), MM.
Charles Goerens, Paul Helminger (par M.
Fernand Etgen), Alexandre Krieps (par
Mme Anne Brasseur), Claude Meisch (par
M. Xavier Bettel) et Carlo Wagner;

MM. Claude Adam, Frangois Bausch (par
Mme Viviane Loschetter), Félix Braz, Ca-
mille Gira, Jean Huss, Henri Kox et Mme Vi-
viane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d'Chamber d’'Dispens vum zweete Vote
constitutionnel?

(Assentiment)
Dann ass et esou décidéiert.

Dir Dammen an Dir Haren, mir kommen zum
n&chste Punkt vun eisem Ordre du jour. Dat
sinn d’Amendementer zu de Statuter vum
FMI. D'Wuert huet de Rapporteur, den ho-
norabelen Har Mosar.

6. 5902 - Projet de loi

- approuvant la participation
du Grand-Duché de Luxem-
bourg a la 15° reconstitution
des ressources de I’Associa-
tion internationale de dévelop-
pement

- approuvant I'amendement
des Statuts du Fonds moné-
taire international en faveur
d’une extension de Pautorité
d’investissement du Fonds

= approuvant I'amendement
des Statuts du Fonds moné-
taire international modifiant la
structure des quotes-parts et
renforcant la représentation
des pays a faible revenu, et
autorisant le Gouvernement a
prendre les mesures néces-
saires a Paugmentation de la
quote-part du Luxembourg au
Fonds monétaire international

Rapport de la Commission des Finances
et du Budget

M. Laurent Mosar (CSV), rappor-
teur.- Har President, Dir Dammen an Dir H&-
ren, de Projet de loi, deen ech de Moien de
Plgséier hunn lech hei virzestellen, huet
zwee Objektiver. Eischtens geet et ém d’Ak-
tualisatioun vun den Engagementer vun ei-
sem Land bei der Association internationale
de développement an op dar anerer Sait ém
eng Approbatioun vun zwee Amendemen-
ter beim Statut vum Fonds monétaire inter-
national.

Den éischten Amendement wéllt de Pouvoir
d’investissement vergréisseren an deen
zweeten d’Gouvernance vum Fonds moné-
taire international reforméieren. Zu Arer
Erénnerung wéll ech nach eng Kéier soen,
datt d’Association internationale de déve-
loppement a sech eng Filial vun der Welt-
bank ass, déi a sech hir finanziell Ressour-
cen énnert der Form vu Préten an Donen un
déi dermste Lanner vun der Welt accor-
déiert.

Déi Kreditter vun der AID generéiere keng
Zénsen, a fir kénne vun der Héllef vun der
AID ze profitéieren, dierf d’Akomme pro
Awunner vun engem Land net de Plaffong
vun 1.065 US-Dollar dépasséieren.

Eist Land wéert de Baitrag vu 40,27 Milliou-
nen Euro bei der 15. Rekonstitutioun vun de
Ressourcé baisteieren. Dat mécht e Pro-
zentsaz vun 0,19% aus vum Gesamtfinan-
zement vun der Associatioun an domat
leescht Létzebuerg dee gréissten Undeel,
deen et bis elo geleescht huet.

Zu déser Kontributioun ass nach ze soen,
datt sait der Kreatioun vun der Association
internationale de développement Létze-
buerg am Ganzen 213 Milliounen Dollar
zougesteiert huet.

Wéi gétt elo déi Kontributioun finanzéiert? A
sech duerch d’Emissioun vun engem Bon
de trésor, deen iwwer e virgenanntene Be-
trag ausgestallt gétt.

Har President, wat elo d'Statute vum Fonds
monétaire international ugeet, ass virgesinn,
datt par rapport zu senger Gouvernance de
System vun de Quotes-parts wéaert reajus-
téiert ginn.

Hei geet et op dar enger Sait drém, fir dem
gewuessene wirtschaftlechen Dynamismus
vun de sougenanntene Pays émergents
besser Rechnung ze droen, an op dar ane-
rer Sait den Entwécklungslanner, déi sech
énnerrepresentéiert fillen, méi Gewiicht ze
ginn.

D'Reform, déi mer heimat gutthalen, huet a
sech dréi Objektiver: Eischtens soll méi
Rechnung gedroe gi vun de wirtschaftleche
Realitéite vun de Memberstaten. An dat
huet dann och als Konsequenz, datt den ak-
tuelle Berechnungssystem vun de Quotes-
parts reforméiert gétt. Zweetens soll eng nei
Methodologie d’Situatioun vun der Ennerre-
presentatioun vun den Entwécklungslanner
verbesseren, an dréttens soll d’Representa-
tioun vun deenen &ermste L&nner vun der
Welt an deem Sénn reforméiert ginn, datt si
méi Stémmrechter kréien an datt och hir Re-
presentatioun am Conseil verstaerkt gétt.

Wat sinn dovunner d’Konsequenze fir eist
Land? Momentan huet Létzebuerg am Gan-
zen 279,1 Millioun Euro Droits de tirage spé-
ciaux. An dése Gesamtbetrag soll elo op
418,7 Millioune Rechter erhéicht ginn, esou
datt d’Quote-part vun eisem Land erop
wéert goe vun 0,131 op 0,176%.

Alles dat kléngt relativ komplizéiert an ass
et och. Wat awer wichteg ass, an dat wéll
ech hei och nach eng Kéier zréckbehalen,
ass, datt d’Quote-part, déi Létzebuerg am
FMI iwwer seng Zentralbank halt, wéert
eropgoen, an domat och d’Gewiicht vun ei-
sem Land an désem wichtege Gremium.

Dat gesot, géif ech lech dann och bieden,
Ar Zoustémmung désem wichtege Projet ze
ginn, an ech bréngen direkt och d’Zoustém-
mung vun der CSV-Fraktioun.

Ech soen lech Merci.
Plusieurs voix.- Trés bien!

M. le Président.- Merci, Har Mosar.
Wa soss kee méi d’'Wuert zu désem Projet
ergraift, da géif ech dem honorabelen Har
Mosar am Numm vun eis alleguerte Merci
soe fir de Rapport vun der Kommissioun a
mir kéimen zum Vote vun désem Projet.

Vote sur I’ensemble du projet de loi et
dispense du second vote constitutionnel

De Projet de loi 5902 ass eestémmeg mat
60 Jo-Stémmen ugeholl.

Ont voté oui: Mmes Sylvie Andrich-Duval,
Nancy Arendt (par M. Marcel Oberweis), M.
Lucien Clement, Mmes Christine Doerner,
Marie-Josée Frank, Marie-Thérese Ganten-
bein-Koullen, MM. Marcel Glesener, Norbert
Haupert (par M. Marco Schank), Mme Fran-
coise Hetto-Gaasch (par M. Marc Spautz),
MM. Ali Kaes, Paul-Henri Meyers, Laurent
Mosar, Marcel Oberweis, Gilles Roth, Pat-
rick Santer, Marcel Sauber (par Mme Sylvie
Andrich-Duval), Jean-Paul Schaaf, Marco
Schank, Marc Spautz, Mme Martine Stein-
Mergen (par M. Laurent Mosar), MM. Fred
Sunnen, Lucien Thiel, Lucien Weiler et Mi-
chel Wolter (par M. Paul-Henri Meyers);

MM. Marc Angel, Alex Bodry (par M. Roland
Schreiner), John Castegnaro, Mme Claudia
Dall’Agnol, M. Fernand Diederich, Mme Ly-
die Err (par Mme Claudia Dall’Agnol), MM.
Ben Fayot, Jean-Pierre Klein, Mme Lydia
Mutsch (par M. Roger Negri), MM. Roger
Negri, Jos Scheuer, Romain Schneider, Ro-
land Schreiner et Mme Vera Spautz (par M.
Fernand Diederich);

MM. Eugéne Berger, Xavier Bettel, Mme
Anne Brasseur, M. Fernand Etgen, Mme Co-
lette Flesch (par M. Carlo Wagner), MM.
Charles Goerens, Paul Helminger (par Mme
Anne Brasseur), Alexandre Krieps (par M.
Fernand Etgen), Claude Meisch (par M. Xa-
vier Bettel) et Carlo Wagner;

MM. Claude Adam, Frangois Bausch (par
Mme Viviane Loschetter), Félix Braz, Ca-
mille Gira, Jean Huss, Henri Kox et Mme Vi-
viane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d’'Chamber och hei d’'Dispens vum
zweete Vote constitutionnel?

(Assentiment)
Dann ass et esou décidéiert.

Mir kommen dann zu deenen zwee Projeten
iwwert déi Konventiounen téschent Létze-
buerg a Montenegro an téschent Létze-
buerg an der République de Macédoine.
Ass d'Chamber d’accord, wa mer et géife
folgendermoosse maachen: Déi zwee Rap-
porteure geéife fir d’éischt exposéieren, a
wann dann d’Fraktioune wélle Stellung hue-
len, da kénne se dat gemeinsam zu deenen
zwee Projete maachen?

(Assentiment)

Gutt. Dann huele mer fir d’éischt de Projet
iwwer Mazedonien, wou den honorabelen
Har Député-maire vu Wolz, den Har Schnei-
der, Rapporteur ass. Har Schneider, Dir hutt
d’'Wuert.

M. Romain Schneider (LSAP), rap-
porteur.- Entschéllegt, Har President: Wéi ee
Projet fir d’éischt?

M. le Président - Dir sidd Rapporteur
vun deenen zwee? Dann huelt Mazedonien,
de Projet de loi 5768 fir d’éischt.

7. 5768 - Projet de loi portant
approbation de la Convention
en matiére de sécurité so-
ciale entre le Grand-Duché de
Luxembourg et la République
de Macédoine, faite a Luxem-
bourg, le 28 novembre 2006

Rapport de la Commission de la Santé et
de la Sécurité sociale

M. Romain Schneider (LSAP), rap-
porteur.- Har President, Dir Dammen an Dir
Haren, mir géifen zu deenen zwee Projets
de convention kommen an der Matiére vun
der Sécurité sociale. Deen éischten, de
5768, deen, dee Létzebuerg gemaach huet
mat der Republik vu Mazedonien, ass ge-
maach ginn zu Létzebuerg hei den 28. No-
vember 2006.

Dése Projet gouf vun eisem Gesondheets- a
Minister vun der Sécurité sociale, dem Har
Mars Di Bartolomeo, déposéiert de 4. Sep-
tember 2007. De Statsrot huet sdin Avis den
1. Juli 2008 ginn. An der Réunioun vum 9.
Oktober 2008 huet d’Gesondheets- an
d’Kommissioun vun der Sécurité sociale
mech als Rapporteur bestémmt. Mir hunn
den Avis vum Statsrot gekuckt de 27. No-
vember an eiser Sitzung an hunn do den 11.
Dezember de Rapport unanime ugeholl.

Wat ass elo den Objet vun désem Projet de
loi, dee wéi gesot eng Konventioun ass an
der Matiere vun der Sécurité sociale, déi
Létzebuerg mat Mazedonien ofschléisst,
wouduerch déi al Konventioun, déi bestanen
huet an désem Beraich vun der Sécurité so-
ciale téschent Létzebuerg an der Répu-
blique fédérative populaire vu Jugoslawien,
déi vum 13. Oktober 1954 war, duerch e méi
neit, e méi modernt Instrument ersat gétt?

Dés Konventioun garantéiert also all
d’Rechter a Matiere vun der sozialer Sé-
cherheet, fir all Persounen, déi souwuel suk-
zessiv wéi alternativ. engem oder deem
anere Regime vun de Staten énnerleien.

Et suivéiert am Generellen eigentlech déi
Konventiounen, déi mer émmer maachen.
Bilateral Konventiounen, déi ofgeschloss
ginn téschent Létzebuerg an deenen een-
zelne Staten, an et lehnt sech gréissten-
deels un un de Reglement communautaire,
de 1408/71, dee gutt bekannt ass bei eis,
deen iwwert d'Travailleurs migrants.

D’Applikatiounen dervu ginn op déi eenzel
Beraicher vun der Sécurité sociale eran. Et
sinn dat d’Assurance maladie, Maternité,
d’Assurance accident du travail, awer och
d’Maladie professionnelle. Et ass dat d’As-
surance pension de vieillesse, d’invalidité et
de survie. Et sinn dat d’Prestations de cho-
mage. Et sinn dat d’Prestations familiales.
Ausgeschloss dervun ass de Volet vun der
Assistance sociale, awer och bei de Presta-
tioune vun de Victimes de guerre.

Dés Konventioun ass wéi all déi aner Kon-
ventiounen net applicabel op a viséiert net
d’Assurance dépendance. Betraff dervu
sinn all Leit mat kenger Distinctioun vun Na-

tionalitéit, a si begraift sech op d’Persoune
selwer souwéi och hir Familljen an hir Survi-
vants. Ageschloss an dés Konventioun sinn
och d’Studenten. Ausgeschloss dervunner
ass d’Reglementatioun iwwert de Chémage,
dee vun engem Land an dat anert ka mat
eriwwergeholl ginn, iwwert dee souge-
nannte Formular E303. Dat spillt hei net. Et
huet een also net d’Recht, seng Rechter
mat eriwwerzehuelen an 90 Deeg an deem
anere Land bezuelt kénnen eng Aarbechts-
plaz ze sichen.

De Statsrot huet séin Avis heizou ginn. E war
och unanime dermat d’accord an hat weider
keng Objektiounen. Ausser engem Wuert
dran, wou eigentlech déi generell Législa-
tioun, déi mer é€mmer gebrauche fir ze
schwétzen, geannert gouf. Hei gouf ge-
schriwwe vun enger Pension de vieillesse,
d’invalidité et de déces. Normalerweis be-
notze mir den Term vun ,survie”. Hei gouf en
,déces”. Mir hunn drop opmierksam ge-
maach an der Kommissioun a fuerderen
d’Regierung op, bei deenen nachste Konven-
tiounen drop opzepassen, datt mer all Kéiers
den Term vun ,survie* hei solle gebrauchen.

Mir kénnen an déser Konventioun awer elo
de Projet de loi net &nneren, well soss misst
jo d’Konventioun op béide Saite geannert
ginn, esou datt mer also hei den Déces
stoen hunn. Mir weisen awer drop hin, datt
an deenen nachste Konventiounen dat soll
richteggestallt ginn.

D’Kommissioun huet also den Avis vum
Statsrot gekuckt, huet och iwwert de Rap-
port diskutéiert, huet dése Rapport unanime
akzeptéiert, an ech bieden d’'Chamber, och
am Numm vun der Kommissioun dése Rap-
port ze akzeptéieren, dése Projet de loi ze
stétmmen. D’'LSAP gétt op jidde Fall
d’Zoustémmung zu désem Projet de loi.

Plusieurs voix.- Tres bien!

8. 5885 - Projet de loi portant
approbation de la Convention
entre le Grand-Duché de
Luxembourg et le Monténégro
en matiére de sécurité so-
ciale

Rapport de la Commission de la Santé et
de la Sécurité sociale

M. Romain Schneider (LSAP), rap-
porteur.- Dann datselwecht, Har President,
wann Der erlaabt, nach eng Kéier fir de Pro-
jet 5885, wou vill Saache sinn, déi sech wid-
derhuelen, well et eigentlech eng selwecht
bilateral Konventioun ass, déi mat engem
Stat ofgeschloss gétt. Hei geet et ém de
Projet 5885, eng Konventioun téschent Lét-
zebuerg a Montenegro.

Dést ass eng Konventioun, déi vum Ge-
sondheets- a Sécurité-sociale-Minister den
29. Mee 2008 déposéiert gouf. De Statsrot
huet séin Avis den 11. Juli 2008 ginn. Ech
gouf Rapporteur genannt an darselwechter
Sitzung erém den 9. Oktober 2008. A sen-
ger Sitzung vum 27. November huet d’Kom-
missioun d’Avisé vum Statsrot gekuckt, an
den 11. Dezember gouf de Rapport una-
nime akzeptéiert.

Wat ass elo den Objet vun désem Projet de
loi? Et ass eigentlech deeselwechten, dee
mer virdrun hate mat Mazedonien. Et ass
eng Konventioun, déi, wéi gesot, an der Ma-
tiere vun der Sécurité sociale erém ge-
maach ginn ass. Et ass eng, déi hei zu Lét-
zebuerg énnerschriwwe gouf den 19. Fe-
bruar 2008, an déi Konventioun ersetzt déi,
déi Létzebuerg bis elo mat der Commu-
nauté d’Etats Serbien-Montenegro am
Beraich vun der Sécurité sociale hat, déi
deemools zu Belgrad énnerschriwwe gi war
de 27. Oktober 20083.

Dés nei bilateral Konventioun ass also virun
allem eng Adaptatioun, déi noutwendeg
gouf, an dat opgrond vun der Indépen-
dance vu Montenegro. Wat d’Konventioun
mat Serbien betréfft, esou bleift déi al Kon-
ventioun, déi zu Belgrad deemools énner-
schriwwe gouf, weider bestoen, fir d’'Rela-
tiounen an der Matiere Sécurité sociale mat
Serbien ze regelen.

D’Matiere dovun ass, datt et, wéi gesot,
erém eng Kéier all d’'Rechter sinn, déi mer
an der Sécurité sociale erémfannen. D'Ba-
sis dovun ass déiselwecht, déi mer an de
bilaterale Konventiounen erémfannen, déi
ofgeschloss ginn, an d’Grondbasis ass ém-
mer déi vun der Communauté européenne -
(CE)1408/71, déi vun de Migratiounen, vun
den Travailleurs migrants. Also d’Méiglech-
keet, datt jiddweree sech déplacéiere kann
an en anert européescht Land, fir eng Aar-
bechtsplaz ze sichen.

D’Applikatioun  vun désen eenzelne
Champs d’application betréfft, wéi virauser

och gesot, déi eenzel Beraicher vun der Sé-
curité sociale, vun der Assurance maladie,
Maternité, iwwert d’Assurance accident bis
hin zur Assurance pension vieillesse, d’in-
validité et de survie an d’'Prestations de cho-
mage souwéi och d’'Prestations familiales.

Ausgeschloss sinn alt erém eng Kéier d'As-
sistance sociale an d’Prestations aux vic-
times de guerre. Net abegraff an der Kon-
ventioun ass och de Berdich vun der Assu-
rance dépendance. D’Konventioun appli-
zéiert sech op all Persounen, ouni Enner-
scheed vun Nationalitéit, awer och op all Fa-
milliememberen an all Membere vu Survi-
vanten, déi do kénne betraff sinn. An et be-
graift, beinhalt och d’Studenten, déi hei-
madder mentionnéiert ginn.

An déiselwecht Remarque géllt, déi ech vir-
auser gemaach hat iwwert d’Mathuele vum
Chémage an en anert Land, dat ass och hei
net méiglech. Den Avis vum Conseil d'Etat
war hei ganz kuerz, well alles an der Rei war
a well de Conseil d’Etat a senger Integralitéit
désem Projet de loi seng Zoustémmung ginn
huet. Dat huet och d’'Chamberskommissioun
am Rapport gemaach an désem Rapport
och unanime hir Zoustémmung ginn.

Ech wéll och, am Numm vun der LSAP, hei
eis Zoustémmung zu déser bilateraler Kon-
ventioun ginn.

Ech soen lech Merci.

Plusieurs voix - Tres bien!

9. 5768 - Projet de loi portant
approbation de la Convention
en matiéere de sécurité so-
ciale entre le Grand-Duché de
Luxembourg et la République
de Macédoine, faite a Luxem-
bourg, le 28 novembre 2006

5885 - Projet de loi portant ap-
probation de la Convention
entre le Grand-Duché de
Luxembourg et le Monténégro
en matiére de sécurité sociale
= (suite)

M. le Président - Voila, Dir Dammen
an Dir Haren, ech géif am Numm vun lech
alleguerten dem honorabelen Har Schnei-
der Merci soe fir seng gutt Aarbecht, fir
d’Rapporten, déi hien hei am Numm vun der
Kommissioun virgeluecht huet, an ech géif
lech proposéieren, dass mer zum Vote kéi-
men iwwert déi zwou Konventiounen. Mir
huele fir d’éischt déi mat Mazedonien.

Vote sur I'ensemble du projet de loi 5768
et dispense du second vote constitution-
nel

De Projet de loi 5768 ass ugeholl mat 59 Jo-
Stémmen.

Ont voté oui: Mmes Sylvie Andrich-Duval,
Nancy Arendt (par Mme Christine Doerner),
M. Lucien Clement, Mmes Christine Doer-
ner, Marie-Josée Frank, Marie-Thérese Gan-
tenbein-Koullen, MM. Marcel Glesener, Nor-
bert Haupert (par M. Marco Schank), Mme
Francoise Hetto-Gaasch (par M. Marc
Spautz), MM. Ali Kaes, Paul-Henri Meyers,
Laurent Mosar, Marcel Oberweis, Gilles
Roth, Patrick Santer, Jean-Paul Schaaf,
Marco Schank, Marc Spautz, Mme Martine
Stein-Mergen (par M. Lucien Thiel), MM.
Fred Sunnen, Lucien Thiel, Lucien Weiler et
Michel Wolter (par M. Patrick Santer);

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err, MM. Ben Fayot, Jean-Pierre
Klein, Mme Lydia Mutsch (par M. Roland
Schreiner), MM. Roger Negri, Jos Scheuer,
Romain Schneider, Roland Schreiner et
Mme Vera Spautz (par M. Ben Fayot);

MM. Eugene Berger, Xavier Bettel, Mme
Anne Brasseur, M. Fernand Etgen, Mme Co-
lette Flesch (par M. Carlo Wagner), MM.
Charles Goerens, Paul Helminger (par Mme
Anne Brasseur), Alexandre Krieps (par M.
Fernand Etgen), Claude Meisch (par M. Xa-
vier Bettel) et Carlo Wagner;

MM. Claude Adam, Frangois Bausch (par
Mme Viviane Loschetter), Félix Braz, Ca-
mille Gira, Jean Huss (par M. Félix Braz),
Henri Kox et Mme Viviane Loschetter;

MM. Gast Gibéryen, Jacques-Yves Henckes,
Jean-Pierre Koepp et Robert Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.



